
Miniera di S'Ortu Becciu 

 

Sa Miniera dismìtia de S’Ortu Bèciu, collocada a pagu distantzia de sa 

bidda de Donori, sfrutat unu giacimentu de prumu argentìferu e 

cuartzu. Localitzada in s’omònima localidadi, sa Miniera me is primus 

annus ’50 tenit unu ruolu meda importanti po s’economia de sa tzona, 

ocupendu prus o mancu una cincuantina de operàius ca garantiant 

una produtzioni po donni annu de prus o mancu 500 tonnelladas de 

materiali de prumu. 

Sa Sociedadi Monteponi iat cumentzau sa coltivatzioni de su 

giacimentu a sa fini de s’otuxentus impostendu su processu estrativu 

cun sa realitzatzioni de paricis livellus de galleria, cun una diferentza 

de cuota de circa 200 metrus. In prus de is impiantus strintamenti 

alliongiaus a sa coltivatzioni minerària - una fòrgia (me in sa galleria 



de ribasciu), unu magasinu, una centrali elètrica e una laveria po sa 

flotatzioni de su minerali – fiant stètius realitzaus s’edifìciu de sa 

diretzioni e is allògius de is minatoris. 

Su cumplessu mineràriu e is manufatus edilìtzius si presentant 

tambeni in bona cunservatzioni. Sa Miniera, apustis sa fasi de 

màssima atividadi fiat arribada a su màssimu me is annus 50, est 

stètia sceti in parti abandonada; calincunu edifìciu est in diri de oi 

tambeni abitau, cumenti sa diretzioni, o ant tentu interventus de 

manutentzioni e arrangiu. Is bonas cunditzionis de su cumplessu 

mineràriu, oi no est bisitàbili, funt fintzas rendias possìbilis poita 

abarrat unu presìdiu de custòdia e protetzioni de is àreas. 


